
МИНИСТЕРСТВО ЗА ЖИВОТНА СРЕДИНА И ПРОСТОРНО ПЛАНИРАЊЕ

Врз основа на член 46 став (1) од Законот за квалитетот на амбиентниот воздух 
(„Службен весник на Република Македонија“ бр. 67/04, 92/07,35/10,47/11, 59/12, 163/13, 
10/15 и 146/15), министерот за животна средина и просторно планирање донесе

ПРАВИЛНИК ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА 
МЕТОДОЛОГИЈАТА, НАЧИНИТЕ, ПОСТАПКИТЕ, МЕТОДИТЕ И СРЕДСТВАТА 

ЗА МЕРЕЊЕ НА ЕМИСИИТЕ ОД СТАЦИОНАРНИТЕ ИЗВОРИ (*)

Член 1
Во Правилникот за методологијата, начините, постапките, методите и средствата за 

мерење на емисиите од стационарните извори (*) (“Службен весник на Република 
Македонија“ бр.11/12) во членот 3  точката 1) се менува и гласи:

„Задолжителни мерења се мерењата кои се вршат согласно Законот за квалитетот на 
амбиентниот воздух или согласно мерењата утврдени во интегрираните еколошки дозволи 
кои се издаваат согласно прописите за животна средина. Задолжителните мерења можат 
да бидат континуирани и периодични.“.

Во точката 2) зборовите: „автоматски систем“ се заменуваат со зборовите:  „автоматски 
мерен систем “.

Во точката 3) точката се брише и се додаваат зборовите: “согласно стандардот МКС EN 
15259 точка 7.2.3.  според која периодичните мерења се земаат најмалку во три 
примероци“.

Точката 4) се менува и гласи:
“Рачно-мануелно мерење на емисиите подразбира земање на примерок од отпадни 

гасови со одреден волумен во одредено време кое минимално изнесува 30 минути со 
дополнителна екстрактивна анализа на отпадните гасови.“.

Точката 7) се менува и гласи: 
„Време на ефективна работа на стационарниот извор е времето на работа на 

стационарниот извор со исклучок на времето на започнување на работата и исклучување 
од  работа на стационарниот извор.“.

Точката 8) се менува и гласи: 
“Калибрирање е збир на постапки со кои во одредени услови се воспоставува однос 

помеѓу вредноста која ја покажува мерниот инструмент или вредноста на некој мерен 
параметар или некој референтен параметар (вредност) и соодветната вредност добиена со 
еталонот и се изведува во согласност со пропишаните мерни постапки при што периодот 
во кој се врши калибрацијата не е подолг од една година согласно стандардот MKC 
CEN/TS 15675 точка 5.6.2.2.“.

Член 2
Во членот 4 ставот (1) се менува и гласи:
„Правните и физичките лица сопственици односно корисници на инсталации (во 

понатамошниот текст: Операторот на инсталацијата) која е извор на емисии на 
загадувачки супстанци во амбиентниот воздух, треба да обезбедат редовен мониторинг и 
мерење на емисиите во воздухот во согласност со овој правилник,  прописите за воздух и 
прописите за животна средина.“.

 Овој правилник не е предмет на усогласување со Европското законодавство.

Во ставот (2) точка 1 алинеја 1 зборовите: „автоматски мерни инструменти“ се 
заменуваат со зборовите: „автоматски мерен систем “.

Точката 3 се менува и гласи:
„Операторот на инсталацијата, мерењата може да ги врши преку сопствени 

акредитирани лаборатории или преку акредитирани лаборатории на научни и стручни 
организации или други правни лица, коишто се акредитирани за вршење на мерење на 
емисии во воздухот од стационарни извори согласно стандардот МКС EN/ISO IEC 17025 и 
техничката спецификација МКТС CEN/TS 15675, како и се акредитирани за соодветниот 
метод на мерење за определена загадувачка супстанца (во понатамошниот текст: 
вршители на мерења).“.

Член 3
Во членот 5  алинеја 3 зборовите: „системи за автоматско мерење“ се заменуваат со 

зборовите: „автоматски мерен систем“.

Член 4
Во членот 7   став (2) по броевите „ 15259“ се додаваат зборовите:  „ и техничката 

спецификација  МКТC CEN/ TS 15675“.

Член 5
Во членот 8  став (1)  зборовите: „ системи за автоматско мерење“ се заменуваат со 

зборовите: „автоматски мерeн  систем “.
Во ставовите (2) и (3) зборовите: „автоматскиот систем за мерење“ се заменуваат со 

зборовите: „автоматскиот мерен систем“.

Член 6
Во членот 9  став (1)  зборовите: „автоматски систем за мерење“ се заменуваат со 

зборовите: „автоматски мерен систем“.
Во  ставот (2)  зборовите: „автоматскиот систем за мерење“ се заменуваат со зборовите: 

„автоматскиот мерен систем“.
Во ставот (3) зборовите: „вклучително се врши и проверката“  се заменуваат со 

зборовите: „што вклучува и проверка“.
Ставот (4) се менува и гласи:
„Операторот на инсталацијата се грижи за контролата на квалитетот на мерењето за 

време на работењето на автоматскиот мерен систем согласно стандардот од став (2) на 
овој член.“.

Член 7
Членот 10 се менува и гласи:
“(1) При континуираните мерења вршени со автоматски мерен систем се мерат 

релевантните оперативни параметри како содржината на кислород, температурата, 
притисокот и содржината на водената пареа, како и концентрациите на загадувачките 
супстанци. Континуирано мерење со автоматски мерен систем на содржината на водената 
пареа во отпадните  гасови не е потребно, доколку примерокот од отпадниот гас  се суши 
пред да се анализираат емисиите.

(2) Автоматските мерни системи се предмет на контрола преку паралелни мерења со 
референтни методи најмалку еднаш годишно.“.

Член 8
Членот 12 се менува и гласи :
„За оценување на резултатите добиени од автоматските мерни системи со цел 

обезбедување и контрола на квалитетот на податоци во општ случај (во технолошки 
процеси), во една календарска година се земаат предвид:

- сите 24 часовни средни вредности помали од вредноста на граничните вредности на 
емисија (во понатамошниот текст : ГВЕ);

- 97% од получасовните средни вредности помали од  ГВЕ зголемени за 20% и
- ниту една од сите получасовни вредности која е за два пати поголема од ГВЕ .“.

Член 9
Во членот 14 точка 1 зборот „континуирано“ се заменува со  зборовите „со автоматски 

мерен систем“.
Во точката 2 зборовите „континуирани мерења“ се заменуваат со зборовите „мерења со 

автоматски мерен систем“. 

Член 10
Во членот 15 ставот (1) се менува и гласи:
„Стационарните извори на емисија со согорувачки капацитети или само согорувачки 

инсталации кои вршат мерења со автоматски мерни системи на стационарните извори на 
емисија треба да ги бележат и чуваат следните валидирани вредности:

- часовни вредности;
- дневни вредности и
- месечни вредности.“.
Во ставот (2) зборовите „автоматскиот систем“ се заменуваат со зборовите 

„автоматскиот мерен систем“.

Член 11
Во членот 16 воведната реченица   се менува и гласи:
„Согорувачки инсталации кои вршат мерења со автоматски мерен систем, треба да го 

одредат интервалот на сигурност на вредностите од мерењата и тоа:“. 
Точката 2) се менува и гласи:
„Вредностите на интервалите на сигурност од 95% на еден измерен резултат не треба 

да ги надминат следните проценти на ГВЕ:
- јаглерод моноксид повеќе од 10% од ГВЕ;
- сулфур диоксид повеќе од 20% од ГВЕ;
- азотни оксиди повеќе од 20% од ГВЕ и
- прашина повеќе од 30 % од ГВЕ. “.
Точката 3) се менува и гласи:
„Валидираните едночасовни и дневни просечни вредности се утврдуваат од измерените 

валидирани едночасовни просечни вредности откако ќе се одземе вредноста на интервалот 
на сигурност наведен во точка 2) од овој став. Се поништува секој ден во кој повеќе од три 
едночасовни просечни вредности се невалидни поради дефект или одржување на 
автоматскиот мерен систем. Доколку повеќе од десет дена во текот на годината се 
поништени поради такви ситуации,  Операторот на инсталацијата треба да преземе 
соодветни мерки за да ја подобри сигурноста на автоматскиот мерен систем.“.

Член 12
Членот 23 се менува и гласи:
„(1) Вршителите на мерења ги следат и применуваат најновите верзии на стандардите 

наведени во Прилогот на овој правилник.
(2) Доколку вршителите на мерење применуваат метода која не е референтна и која не е 

пропишана во Прилогот на овој правилник, за добиените резултати потребно е да докажат 
дека  се еквивалентни на референтниот метод, а  добиените резултати со таквиот метод да 
бидат корегирани со релевантен фактор за да се добијат резултати еквивалентни на оние 
што би се добиле со користење на референтниот метод .“.  

Член 13
Прилогот се заменува со нов Прилог кој е составен дел на овој правилник.

Член 14
Овој правилник влегува во сила наредниот ден од денот на објавувањето во „Службен 

весник на Република Северна Македонија“.

Бр.13-4413/1 Министер за животна средина
8 август 2019 година и просторно планирање,

Скопје Насер Нуредини, с.р.

